
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


কত অজানারে জানাইলে তুমি

কত ঘরে দিলে ঠাঁই।

দূরকে করিলে নিকট বন্ধু,

পরকে করিলে ভাই।

পুরানো আবাস ছেড়ে চলি যবে

মনে ভেবে মরি কি জানি কি হবে,

নূতনের মাঝে তুমি পুরাতন

সে কথা যে ভুলে যাই।

জীবনে মরণে নিখিল ভুবনে

যখনি যেখানে লবে

চিরজনমের পরিচিত ওহে

তুমিই চিনাবে সবে।

তোমারে জানিলে নাহি কেহ পর,

নাহি কোনো মানা, নাহি কোনো ডর,

সবারে মিলায়ে তুমি জাগিতেছ,

দেখা যেন সদা পাই।

		 এই পাতা শেষ সম্পাদিত হয়েছে ০৫:৩৬টার সময়, ৩ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

